Şəhər havasinin avtomobil nəqliyyati ilə çirklənməsinı qarşi prafilakatik tədbirlər.
[bookmark: _GoBack]       Müasir elmi – texniki tərəqqi dövrü çox böyük sənaye mərkəzlərinin yaranması ilə səciyyələnir ki, bunların fəaliyyəti nəticəsində xarici mühitin , xüsusən atmosfer havasının intensiv çirklənməsi baş verir.Atmosferin çirklənməsi dedikdə əsasən insan fəaliyyəti nəticəsində havaya atılan qatışıqlar nəzərdə tutulur.İri sənaye şəhərlərində atmosfer havasını çirkləndirən mənbələrə sənaye müəssisələri , yaşayış və ictimai binaları qızdırmaq üçün fəaliyyət göstərən istilik – elektrik mərkəzləri , müxtəlif nəqliyyat növləri və s. aiddir.Kənd yerləri havasının çikrlənməsində isə mühüm yeri iri heyvandarlıq kompleksləri , kənd təsərrüfatı məhsullarının becərilməsi prosesləri tutur.Göstərilən mənbələr arasında müxtəlif növ yanacaqların (daş kömür , neft və s.) istifadəsi mühüm rol oynayır.Çünki yanacağın yandırılması nəticəsində atmosfer havası çoxlu zərərli maddələrlə çirklənir.Buraya müxtəlif tozlar , karbon və dəm qazları , kükürd qazı , azot oksidləri , karbohidrogenlər , və s. aiddir.Bəzən istifadə olunan yanacağın növündən və keyfiyyətindən , habelə müəssisənin növündən və gücündən asılı olaraq yaranan tullantının miqdarı çox və tərkibi müxtəlif olur.Belə müəssisələr sırasına istilis – elektrik stansiyaları , metallurgiya , neftayırma , kimya sənayesi və s. müəssisələri aid etmək lazımdır.Belə ki , istilik – elektrik stansiyalarının tullantılarının həcmi ümumi tullantıların 27.0%-ni , qara metallurgiya 24.3%-ni , neftçıxarma və neft – kimya müəssisələri 15.5%-ni , əlvan metallurgiya 10.5%-ni və s. təşkil edir.Bu müəssisələrin fəaliyyəti nəticəsində atmosfer havası külli miqdarda metal tozları , zərərli qazlar , buxarlar , karbohidrogenlər , və s. ilə çirklənir.Bu barədə daha ətraflı məlumat M.A.Kazımovun “Gigiyenada metallar problemi” monoqrafiyasında (1997) verilmişdir.Sənaye müəssisələrinin fəaliyyəti ilə əlaqədar yaranan ümumi tullantıların 31.9%-ni dəm qazı , 28.3%-ni havada asılı halda olan müxtəlif tərkibli toz hissəcikləri , 27.0%-ni kükürd 4-oksid , 10.7%-ni karbohidrogenlər , 1.1%-ni azot oksidləri və s. təşkil edir.
Nəzərə almaq lazımdır ki , hər bir sənaye müəssisəsinin növündən , istifadə olunan xammal , aralıq və hazır məhsullardan asılı olaraq atmosfer havasını çirkləndirən spesifik tullantıları vardır.Belə ki , əlvan metallurgiya sənaye müəssisələri atmosfer havasını ən çox ağır və nadir metal tullantıları ilə çirkləndirir.Alüminium sənayesi müəssisələrinin tullantıları arasında ən çox flüor birləşmələrinə , sellüoz müəssisəsi tullantılarında daha artıq miqdarda karbon – disulfidə və hidrogen – sulfidə , neft – kimya sənayesi müəssisələri tullantılarında müxtəlif növ karbohidrogenlərə və s. rast gəlinir.
       Atmosfer havasının müxtəlif tullantılar hesabına çirklənməsi sahəsində vəziyyət Azərbaycan respublikası ərazisində də yaxşı deyildir.Belə ki , 1989 – 1990-cı illər ərzində atmosferə 2846,17 min ton , o cümlədən sənaye müəssisələrindən 2008,6 min ton , avtomobil nəqliyyatından 737.57 min ton çirkləndirici maddələr daxil olmuşdur.Nəzərə almaq lazımdır ki , bu göstəricilər atmosfer havasına buraxılan maddələrin miqdarını heç də tam əks etdirmir.1990-cı ildə respublika üzrə atmosferə , stasionar mənbələrdən – sənaye müəssisələrindən atılan zərərli maddələrin miqdarı 2108,6 min ton , o cümlədən bərk maddələr 148,1 min ton , kükürd 4-oksid 9,3 min ton , karbon 2-oksid 70,6 min ton , azot oksidləri 59,2 min ton , karbohidrogenlər 1705,8 min ton və digər maddələr 7,3 min ton olmuşdur.
       Azərbaycan respublikası ərazisi üzrə havanın əsas çirkləndiricilərini “Azərneft” 45% , dövlət neft şirkəti 27.3% , “Azneftkimya” 6.2% , “Azenerji” 4.6% və s. müəssisələr təşkil edir.Nəzərə almaq lazımdır ki , respublika ərazisində atmosfer havasına tullanan müxtəlif tərkibli toz hissəciklərinin 82.7%-i tikinti materialları sənayesi , sulfat anhidridinin 55%-i və azot oksidlərinin 81%-i energetika müəssisələri , karbohidrogenlərin 54.8%-i “Azərneft”-in və 33.7%-i dövlət neft şirkətinin , xlorun 100%-i isə “Azərneftkimya”-nın payına düşür.Azərbaycanda yaranan tullantıların əsas hissəsi (66.1%) Bakı şəhərinə aiddir.Bu göstərici Sumqayıt üzrə 4.5% , Mingəçevir üzrə 2.1% , Əli-Bayramlı şəhəri üzrə isə 4.5% təşkil edir.Bakı və Sumqayıt şəhərlərində ekoloji təhlükənin yaranmasına səbəb olan əsas  kimyəvi tullantılar – ammonyak , hidrogen-sulfid , fenol , xlor , polisiklik aromatik karbohidrogenlər hesab olunur.
       Son vaxtlar xüsusən böyük şəhərlərdə atmosfer havasını çirkləndirən mənbələr arasında avtomobil nəqliyyatı vasitələri mühüm əhəmiyyətə malikdir.Avtomobillərin işlənmiş tullantı qazlarının tərkibində 60-dan çox toksik maddə , o cümlədən karbon və azot oksidləri , aldehidlər , qurğuşun birləşmələri (etilləşdirilmiş benzindən istifadə zamanı) , polisiklik aromatik karbohidrogenlər və s. Əsas yer tutur.Son 10-15 il ərzində avtomobil (minik və yük) və avtobus parkının bütün dünya ölkələrində istehsalının istifadəsinin intensiv artması böyük şəhərlər üçün atmosfer havasının çirklənməsində onların mövqeyini artırmışdır.Belə ki , ABŞ-da atmosfer havasının çirklənməsində avtomobil nəqliyyatı vasitələrinin tullantıları 50%-dən artıq yer tutur , bəzi ölkələrin böyük şəhərləri üçün bu göstərici 60% təşkil edir.
       Atmosfer havasının nəqliyyat vasitələri hesabına çirklənməsi bir sıra inkişaf etmiş ölkələrdə çox mühüm sosial pozğunluqların yaranmasına səbəb olur.Belə ki , Londonun ən çox hərəkətli və işgüzar küçələrində havada dəm qazının miqdarı məzən 400 mq/m3-ə çatır.Tokio şəhərində küçə hərəkətini tənzimləyən polislər bəzən iş yerlərini təmiz , oksigenli hava qəbul etmək üçün tərk edirlər.Paris küçələrində qəza hadisələrinin 38%-də sürücülər günahkar olur.Bu zaman onların qanında dəm qazı yüksək faiz təşkil edir.
       Nəzərə almaq lazımdır ki , avtomobil nəqliyyatı vasitələrinin xaric etdiyi işlənmiş qazların kəmiyyət və keyfiyyət göstəriciləri istifadə olunan nəqliyyatın növündən , mühərriklərin vəziyyətindən , maşınların gücündən və iş rejimindən , yanacaqların keyfiyyətindən , nəqliyyat vasitələrinin hərəkətinin tənzimlənməsindən , küçələrin enindən və s. asılıdır.Ensiz və hər iki tərəfdən hündür binalarla əhatə olunmuş küçələrdə nəqliyyat vasitələrinin sürəti azalır , maşınlardan xaric olan işlənmiş qazlar yer səthinə yaxın – insanların tənəffüs səviyyəsində havada toplanır.Bəzən az küləkli hava şəraitində atmosferdə toplanmış qazlar insanların sağlamlığı üçün təhlükəli vəziyyət yaradır.Küləkli havada isə şəhər ərazisində toplanan zəhərli qazlar 1-5 km və daha artıq məsafələrə qovularaq , şəhər havasının təmizlənməsini təmin edir.
       Azərbaycan respublikasında havanın çirklənməsində avtomobil nəqliyyatının rolu 14%-dən çox , qeyri – sənaye rayonlarında isə hətta 60% təşkil edir.Son 10 il ərzində respublika üzrə avtomobil nəqliyyatından atılan zərərli maddələrin payı ümumi tullantılar içərisində 35%-dən 40%-ə qədər artmışdır.
       Atmosfer havasının çirklənməsində mühüm əhəmiyyət kəsb edən vasitələrdən biri də reaktiv təyyarələrdir.Təyyarələrin istifadə etdiyi yanacaq və onların xaric etdiyi işlənmiş qazların həcmi və tərkibi yüzlərlə avtomobillərin xaric etdiyi tullantılara müvafiqdir.Ancaq nəzərə almaq lazımdır ki , təyyarələrin xaric etdiyi işlənmiş qazlar Yer səthindən çox hündürlüklərdə və böyük məsafələrdə səpələnir və əhalinin yaşadığı yerə yaxın zona üçün böyük əhəmiyyət kəsb etmir.
       Atmosfer havasının çirklənməsində və həmin mühitdə insanların ən çox təmasda olduğu bir neçə kimyəvi maddə , o cümlədən dəm qazı , kükürd birləşmələri , azor oksidləri və tozlar daha geniş gigiyenik maraq dairəsindədir.Onlardan dəm qazı üzvi maddələrin tam yanmaması nəticəsində yaranır.Qaz halında olan müxtəlif tullantıların tərkibində dəm qazı aşağıdakı miqdarda olur : barıt qazının tərkibində 50.0% , domna peçlərinin qazında 30% , məişət sobalarının tüstüsündə 1.5%-ə qədər , tütün tüstüsündə 1.0% və s. Avtomobillərin tüstüsündə və işlənmiş qazların tərkibində dəm qazı 13.5% təşkil edir.Havaya daxil olan dəm qazı havadan yüngül olduğuna görə atmosferin yuxarı qatlarına qalxır və atmosferin Yerə yaxın qatı nisbətən az çirklənir.Lakin buna baxmayaraq , şəhərlərin ensiz küçələrində avtomobillərin intensiv hərəkəti ilə əlaqədar havanın dəm qazı ilə çirklənməsi artır və bu göstərici 50-200 mq/m3 arasında olur.İri sənaye müəssisələri yerləşən ərazilərinin yaxınlığında havada dəm qazının konsentrasiyası 100-300 mq/m3 olur.
       Mənzillərdə dəm qazının mənbəyi mətbəxlərdə qaz sobaları və plitələridir.Onlardan düzgün istifadə edilmədikdə və ya nasaz olduqda , ventilyasiya düzgün işləmədikdə mətbəxlərin havasında dəm qazının konsentrasiyası çox zaman 50-100 , bəzi hallarda hətta 500 mq/m3-ə çatır.
       Dəm qazı iysiz və rəngsiz olduğuna və selikli qişaları qıcıqlandırmadığına görə bu qazla zəhərlənmə təhlükəsi yüksəkdir.Dəm qazının orqanizmə təsirinin patogenezində onun qanda karboksihemoqlobin əmələ gətirməsi əsas rol oynayır.Nəticədə dəm qazının bir hissəsi qandan toxumalara keçərək orada olan tənəffüs fermentlərinin fəaliyyətini pozur və deməli , toxumaların tənəffüsü pozulur.Bu zaman oksigenə çox həssas orqan olan mərkəzi sinir sisteminin oksigenlə təchizatı pozulur.Bununla əlaqədar yüngül formalı zəhərlənmə hallarında başqa ağırlıq hissiyatı , zəiflik , baş gicəllənmə , ürək bulanma , qusma , ağır zəhərlənmə hallarında isə huşun itməsi , qıcolma müşahidə edilir , daha sonra ölüm baş verir.
       Qeyd etmək lazımdır ki , atmosfer havasında dəm qazının miqdarı demək olar ki , heç vaxt elə konsentrasiyada olmur ki , o kəskin zəhərlənmə törətsin.Lakin böyük şəhərlərin havasında dəm qazının yuxarıda göstərilən konsentrasiya səviyyəsində olması insanların sağlamlığına zərərli təsir göstərə bilər.Belə ki , böyük şəhərlərin küçələrində hərəkəti nizamlayanlar üzərində aparılan müayinələr onlarda bəzi intoksikasiya əlamətlərini aşkar edib.Bu şəxslərin əksəriyyəti baş ağrıdan , baş gicəllənmədən , ətraflarda zəiflikdən , ürək döyünmədən , yuxunun pozulmasından və s. şikayətlənirlər.Onların qanının müayinəsində karboksihemoqlobinin 3-4%-ə qədər yüksəlməsi (normada 0.5%-ə qədər) müşahidə olunur.Qara metallurgiya zavoduna yaxın ərazilərdə yaşayan uşaqların müayinəsində də yuxarıda göstərilən intoksikasiya əlamətləri aşkar edilmişdir.Göstərilənlərlə yanaşı dəm qazının kiçik konsentrasiyalarının uzunmüddətli təsiri ilə əlaqədar xronik zəhərlənmənin baş verməsi istisna olunmur.
       Nəzərə alınmalıdır ki , dəm qazı Yer kürəsi ətrafında hava təbəqəsində toplanmağa qadir deyil.Hesab edirlər ki , o troposfer qatının yuxarı sərhəddində hidroksil radikalları ilə birləşərək karbon qazı və hidrogen əmələ gətirir.
       Dəm qazının atmosfer havasında yol verilən konsentrasiyası həddi 1 mq/m3-ə müvafiqdir.
       Kükürd qazı – daş kömür , mineral yağlar və başqa məhsulların yaranması , habelə bəzi texnoloji proseslər nəticəsində hasil olur.Nəzərə almaq lazımdır ki , daş kömür və neftin müxtəlif növləri kükürd birləşmələri ilə zəngindir.Təsərrüfatların müxtəlif sahələrində bu materiallardan geniş istifadə edilməsi atmosfer havasının kükürd birləşmələri ilə çirklənməsinə səbəb olur.Atmosfer havasının kükürd qazı ilə çirklənmə həcmi ildə 220 mln tondan çoxdur və belə şəraitdə onun havadakı su buxarları ilə birləşməsi nəticəsində daha toksik sulfat turşusu aerozolları əmələ gəlir.Kükürd qazı havadan iki dəfə ağır oldüğüna görə havanın Yerə yaxın zonasının çirklənməsinə şərait yaranır.Ən aşağı konsentrasiyalarda belə (0.8-0.9% mq/m3) kükürd qazı bütün bitkilər , xüsusən iynəyarpaqlı ağaclar üçün təhlükəlidir.Bəzən onun xaric olduğu ərazidən 10 km-ə qədər radiusda ağaclar tamamilə məhv olur.Kükürd qazı 0.9 mq/m3 konsentrasiyada fotosintez prosesini pozur , 2.6 mq/m3-də bitkilərə gözə çarpan , daha yüksək konsentrasiyalarda isə məhvedici təsir edir.Nəzərə çarpan qıcıqlandırıcı təsir gücünə malik olan kükürd qazı aşağıdakı konsentrasiyalarda belə bronxların saya əzələlərinin müvəqqəti spazmını törədir.Yüksək konsentrasiyalarda isə bu zəhər ağır bronxitlərə səbəb olur.Bu zaman selikli qişaların dərin iltihabı , aşağı temperatur şəraitində isə səthi epiteli qişasının laylanması baş verir.Kükürd qazının kiçik konesntrasiyalarının uzunmüddətli təsiri nəticəsində yuxarı tənəffüs yollarının katarı , ağciyərlərin emfizeması , xronik qastrit , hepatopatiya , karbohidrat və vitamin mübadiləsinin pozğunluğu qeyd edilir.Göstərilən pozğunluqların törənməsinə səbəb qanın tərkibində zəhərin dövr etməsi və onun orqanizmdə gedən fermentativ proseslərə təsiri ilə əlaqədardır.
       Ümumiyyətlə , kükürd qazı əgər mq/m3 konsentrasiyada selikli qişalara qıcıqlandırıcı təsir göstərirsə , 400-500 mq/m3 konsentrasiyada bir saatlıq təsiri insanların həyatı üçün təhlükə törədir.Atmosfer havasında adətən kükürd qazının yüksək konsentrasiyaları müşahidə edilmir , onun miqdarı bir neçə mq/m3-dən yuxarı qalxmır.Bəzən isə meteoroloji amillərin əlverişsiz şəraitində toksik dumanların törənmə ehtimalı artır ki , u da şəhə əhalisinin sağlamlığı üçün , xüsusən yuxarı tənəffüs yolları xəstəliklərinin inkişafı üçün təhlükəli sayılır.
       Havanın tozlarla çirklənmə dərəcəsinə meteoroloji şərait (hava cərəyanı , havanın temperaturu , rütubəti , atmosfer çöküntüləri və s.) mühüm təsir göstərir.Tozların yuxarıda qeyd edilmiş dispersliyi havanın öz-özünə təmizlənməsində mühüm əhəmiyyət kəsb edir.İri toz hissəcikləri (diametri 10 mkm-dən yuxarı olanlar) öz ağırlıqları hesabına yerə tez çökür , 10-0.1 mkm ölçüdə olanlar yerə tədricən çökür , ən kiçik dispersliyə malik olan tozlar isə havada uzun müddət asılı halda Broun hərəkətində olur , onlar Yer səthinə aqqlyutunasiya , su buxarı səthində adsorbsiya və s. hesabına çökür.
        Tüstü vəziyyətində olan toz hissəcikləri iri sənaye mərkəzlərində havanın yuxarı qatlarına qalxaraq toz pərdəsi yaradır , ərazinin mikroiqlim şəraitində əhəmiyyətli dəyişikliklər törədir.Nəticədə atmosfer havasının şəffaflığı və işıqlanma xüsusiyyətləri azalır , günəş şüalarının , xüsusən qısa dalğalı şüaların intensivliyi zəifləyir , dumanlı günlərin sayı artır.Atmosfer havasında olan tozlar yarpaqların deşiklərini tutaraq bitkilərə mənfi təsir göstərir , 5-10 km və daha çox radiusda onların məhvinə səbəb olur.Şəhərin tüstülü rayonlarının əhalisi pəncərə şüşələrinin tez çirklənməsindən , mənzillərin havasını dəyişdirməyin mümkün olmamasından şikayətlənirlər.Nəzərə almaq lazımdır ki , çirkli hava şəraiti , metal və beton konstruksiyaları korroziyaya uğradır , abidələri dağıdır.
